
吃人一口报人一斗 看三四

记忆里个中国第一高塔

! ! ! !前两日整理图书，寻到一本五十
年代出个《鲁迅全集》第 !卷，正好翻
着《弄堂生意古今谈》。先生讲辣拉三
十年代初，闸北一带弄堂内外有“薏

米杏仁莲心粥！”“玫瑰白糖伦教糕！”“虾
肉馄饨面！”“五香茶叶蛋！”等等叫卖声。

其实，辣拉五十年代初我蛮小个辰
光，常常听见叫卖声（到现在也忘记勿脱）正
好也辣拉闸北（现在是静安区）。阿拉爷从小
辣拉上海做工，不过一家门侪从老家浙江兰
溪到上海来，是辣拉 "#$%年春节以后。那年
我虚岁十一，辣拉兰溪已经读好四年级。过好
年到上海想转五年级。结果因为两个地方春

季、秋季班有差别，教材也不一样，上海公立
小学少，私校读不起，我只好暂时休学在家。
不读书，当然就呒没小伙伴，我像一只孤

单失群个小鸟，整天闷闷不乐，人也变得呆敦
敦个。搿能介下去，我也勿晓得哪能办！

伊个辰光，刚刚解放三、四年，离开抗战
胜利也不过七、八年，上海个经济还没恢复，
全国各地又有大量人口嗡进上海，所以当时
像闸北这种拨日本人炸光、烧光过个地区，居
住条件蹩脚，一般老百姓勤快、朴实、但是日
脚侪过得不大好。
当时阿拉一家门，住拉沿马路一幢简易

两层木楼房个底楼，同一幢楼里还有好几户
人家，大家讲闲话个口音侪勿一样。日里向，
附近其他人家忙忙碌碌，做生活过日脚。一到
夜里，煤油灯昏暗，但邪气安静。伊个辰光，夏

天也呒没现在介热，为了省电费，电风扇也
基本不开，大家都会在弄堂里乘风凉。迭个
辰光，经常会从远处传来叫卖声———“栀子
花啊白兰花！”声音清脆软糯，不过又拌了
几分苍凉无奈，是一个带苏州口音个大姐
姐的嗓音。声音由远而近，又慢慢交个走
远。等一歇，又是一个男人个声音：“檀香橄
榄哟买橄榄”悠长，深邃，穿透了我个心肺！
辣拉暑气散脱、万籁俱寂个夜里向，这种叫
卖声让我想得老多了！
阿拉爷工资勿高，养不起一家门六、七

个人，我大阿姐十八九岁就嫁了人，阿哥十
四、五岁就出去打工，我下头还有二个弟
弟、一个妹妹。我想想自家也半大不小了，
应当晓得做人不容易，不好再胡里糊涂过
日脚，我要对得起自家个爹爹、姆妈、阿姐、

阿哥，还要带好阿弟阿妹。
我请阿哥帮我买来上海个小学

语文、数学辣啥个课本，天天一个人
读、写，还练毛笔字，做数学四则应用
题，不懂个地方就问阿哥，问周围邻
居当中个高小、初中生……人也重新
开朗活泼了。第二年，我考进新成区（现
在个静安区）个一所完小个五年级。因为
读书用功，肯帮助同学，大家选我做少先
队中队长。又过了两年考进中学，当了班长和
少先队大队主席，评上了三好学生。
时至今日，六十多年过去了，我个伲子早

已成家立业，孙囡也早就参加少先队了。不
过，我仍旧经常会想起当年听到个叫卖声，因
为就是迭种声音让我警醒，催我奋发图强、冬
事体，才能日脚越过越好。

! ! ! !一直听到有个讲法，认为上
海人“精”。
其实迭个“精”字倒勿一定是

坏字眼&至少比“霸”字要好得多：
从“霸王”到“霸道”再到“恶霸”
……过去“霸”字好像一直不大灵
光个。不过，现在也有人称读书成
绩好个人为“学霸”，听起来蛮别
扭个。再回过来讲“精”字，也要看
搭配；倘使搭配“确”或者“良”，就
变成“精确”“精良”，侪蛮好听个。
假使配上“妖”就有点吓势势了。
有趣个是，现在对漂亮或自认为
漂亮的年轻女人眉花眼笑讲句
“侬哪能介妖？”说勿定伊会交关
开心；因为“妖”字现在可以解释
为“漂亮”。所以上海闲话是蛮好
白相咯。
上海闲话好白相，但讲的人

要当心，听的人要生心，弄错脱大
家勿开心。侬去试试看———倘使
有人对上了点岁数的老阿姨、好
婆瞎三话四去讲“侬哪能介妖！”，
一勿当心会吃耳光———勒伊耳朵
里等于骂伊“妖形怪状”！

上海人总归欢喜讲点自得其乐的闲话来
寻寻开心，从“精”字来看，上海闲话就显得比
较“精细”。
前两天我到城隍庙学院路办事体，本想

兜小路近点，三转两弯方向搞勿清爽只好问
路。先问一位两手拎满小菜个老爷叔，伊翘起
下巴、嘟起嘴唇讲：“朝前一点，碰鼻头右手转
弯，过几条横马路就到。”讲好就急匆匆走脱
了。我勿晓得“朝前一点”是多少路，只好寻人
再问。结果一位环卫师傅指着几条马路外个
古戏台讲：“走到戏台小转弯”———哈！原来就
是叫我一直朝前，去和戏台“碰鼻头”再“转
弯”啊！在沪语中“碰鼻头”就是“走不过去
了”，勿是用“鼻头”去“亲密接触”。

再讲迭个“鼻头”绝对勿好乱“碰”，老早
辰光上海有句吵相骂闲话叫“去搭大眼睛
‘香’鼻头”就交关吓人，因为“大眼睛”就是马
路上开得老快的汽车，啥人敢触霉头去“香”
伊鼻头？顺便还要说明，迭个“香”字也蛮好白
相：“香”和北方话中的“吻”差勿多意思。大人
欢喜小囡要亲吻伊，就会讲“乖囡，拨我香香
手、香香面孔……”；用现代汉语“语法”来分
析是拿“形容词”当“动词”来派用场，一语双
关，侬看阿要活络？
好白相的上海闲话还有勿少，譬方：“我

叫侬爷叔”就让交关外地人听了比勿听还糊
涂。其实，“我叫侬爷叔”，勿是人家对“侬”
表示尊重、买账；恰恰相反是表示反感；是
客气的“反语”嘲讽！“写文章”当中的名
堂就叫“修辞”，真正勿坍板！
听上海人攀谈，不但要了解伊拉

的语言习惯、注意“语境”，顶好还要
留意“上海闲话”背后有块蛮大的空
间———可以从上海人极具地方特色、
时代特点的“闲话”当中，咀嚼出伊拉

的思想状态和心理变化的味
道。锣鼓听声，说话听音；听
懂上海闲话就会逐渐走
进上海人心里。

! ! ! !现在来上海旅游，总要到东方明珠广播
电视塔看一看。这座电视塔高约 '!(米，内
有太空舱、旋转餐厅等景观和设施，)##*年
启用后即成为“上海十大新景观”之一。不
过，对于许多老上海来说，说到电视塔，首先
想到却是曾矗立于南京西路个上海电视塔。

上海电视塔于 )#+'年建成，总高 ,)-

米，曾是中国第一高塔。六边形空间桁架结
构个塔架、直径 !米个外接圆顶和底部曲线
形轮廓，是那一代人脑海中永驻个记忆，也
是那些岁月上海个骄傲。可惜东方明珠塔建
成后，上海电视塔就被拆除了。 文 /!阿吴

! ! ! !吃人一口报人一斗：意思是当你饥肠
辘辘时，“一口”饭的恩情极其珍贵，其价值
远超富足时的“一斗”米。形容做人要知恩
图报，与“滴水之恩当涌泉相报”相似。
看三四：意思是看别人眼色和形势。如

果说某人很会看三四，是形容这个人很会
察言观色，脑子活络，为人圆滑。

! ! ! !搿枪《新民晚报》登了交关“老字号、新气
象”个纪实文章，其中就讲到阿拉老上海个交
关物事，譬方讲“民光牌床单、哈尔滨食品厂
个‘蝴蝶酥、西番尼蛋糕”佬啥个。好拉搿些物
事现在还看得到。可惜有蛮多个老物事现在
是看大勿到了。
像老早商店“打烊”（关门停业）搿能有历

史气味个排门板现在市面朗基本看不见了，
只有七宝老街里还有。
有天清早，我笃散散个走拉老街石板路

浪散步，茶馆、糕团店开门最早，看到迭些店
家开始卸排门板开门做生意，拨我想到老早
小辰光从看大人卸门板到后来自家帮忙掮排
门板个感觉。因为我老早就住拉老城厢复兴
东路个街面浪，底楼侪是开店人家，侪是用搿
排里个排门板。迭种能个物事奥妙就拉辣一
条有斜坡个门槛槽里，排门板沿着门槛槽就
有前后勿同个高度，每块门板必须要照顺序
才好一块块排进去。所以有个店家为了避免
弄错，就拉排门板背面编好仔号头。勿过辰光
长了，店里人勿看号头就晓得阿里块门板摆

拉啥个位置，掮拉身浪或者看看门板浪个
特征心里就有数脉个。当然陌生人是肯定
弄勿懂个。有趟我就弄错仔还煞死（沪语读
“./”）朝里推，结果退出来也老吃力个。再
想想搿脱做人个道理一样：“苗头勿轧苦头
吃煞”钻牛角尖是勿来讪个。
一般老物事侪会有段自家经历过个故

事，就好像大家对“中华老字号”特别相信
一样。已故女作家程乃姗 ,-),年下半年就
写仔勿少老早吃个、用个物事。甚至老牌子
个来历、价钿侪写得邪气清爽，真勿容易。
伊讲起吃咖啡要用小杯子，冲进去咖

啡茶后一把小调羹慢慢较调一调。侬看老
克勒吃咖啡，低头先闻一闻香味，再眯起眼
睛嘴层皮贴近杯子口轻轻个渳一小口。要
吃甜个，必须用方糖而勿是随便放眼白砂
糖，搿点讲究就是一种文化个品位，就“蛮
有腔调”个。有种物事蛮有想象力，比方从
前日常头里用个雪花膏，搨拉面孔浪滑爽，
咪道香是香得来。有人拨伊对小人讲迭个
叫“搨香香”，就三个字拨老早个印象马上

会印拉脑子里。
看到迭些写老早过日脚里个物事，我也

有交关个回忆，像冷天防皮肤开裂个“蛤蜊
油”、热天头防中暑吃个“仁丹”、发痧最好用
“痧药水”（正规名字叫“十滴水”，放拉辣“大
指末头”搿能样个小玻璃瓶里，大概只有十滴
水个量）效果侪老好个。
还有就是女人家每天梳头用个“刨花水”

就像现在时髦人用个“定型水”。嗳，迭种泡
刨花水个刨花勿是随便啥个刨花侪好泡
个，只有用榆木个刨花才泡得出凝嗒嗒
样子个水。小辰光我勿懂，到隔壁箍桶
店里拿做木桶个杉木刨花放到阿奶个
刨花缸里，想做点好事，结果原来一缸
蛮好个刨花水侪弄得报废统统倒脱。
从此我侪晓得刨花水个来历。
应该讲，现在个物事比老早个物

事更加精细，更加好用，但是人
嘛侪有怀旧心理，老早子有
影响、有故事个事体是
忘记勿脱个。

! ! ! !“看冷谱”可算得上是句资深
个上海闲话，意思是明知他人犯
错却不予指出，冷眼旁观，坐看他
人因犯错而倒霉。
“潽”沪音 01 四声，沪意液

体溢出容器，也拨老上海引申为
物体太多满出所在空间。“看冷
潽”中用到“潽”正是用伊造成个
一天世界个场面。
“冷”指看官个态度嘚之心

思。事勿关己，冷若冰霜，冷眼旁
观，听凭甚至等待“潽”得“一天世
界”个后果出现。伊隐含嘞后半句
歇后语：我等嘞嗨看侬白戏。
迭个“冷潽”看嘚之被看个双

方关系哪能？其实懂嘞“冷潽”个
意思，伊拉双方相互关系侬就看
得煞辣司清，关系就算勿是敌对，
也好勿到啥地方去。

看“冷潽”迭个人，伊人品侬
看出来嘞�？侬或许会讲，迭种人
心相一塌糊涂。
拨侬猜只谜谜子，啥人对啥

人勿大会对伊“看冷潽”？对！豁眼
翎子拨侬，从关系亲密程度考虑。
爷娘对子女个事体基本浪向勿会
看伊拉“冷潽”个。
不过，我要加一句，以上侪是

老底仔个状况，现在勿对嘞，侪嘞
嗨看“冷潽”，就从侬自己开始对
照：看见有人嘞马路浪向滥穿红灯，侬发声音
�？看见老人小囡掼跤侬扶�？看见充手嘞辣
充人家皮夹子，侬捉伊�？看见室内公共场所
有人抽香烟，侬阻止�……为啥？
侬还看出点啥？


